 «БҰЛАҚ КӨРСЕҢ КӨЗІН АШ!» айдарында

Санамақ 

Бір дегенім- бесік

Шықтым содан өсіп.

Екі дегенім –елім

Жерім, тауым, көлім.

Үш дегенім-үміт

Үміт артар жігіт.

Төрт дегенім- төзім

Төзе білем өзім.

Бес дегенім -бақыт 
Бағалайтын  уақыт.

Алты дегенім -ақыл

Тыңдағаның мақұл.

Жеті дегенім- жалау

Жүректегі жалау.

Сегіз дегенім- сөзім 

Серт беретін өзім. 

Тоғыз дегенім- тоқтау

Елдің жоғын жоқтау.

Он дегенім -Отан

Қорға соны, Ботам!

Жазып алған Азат  РАМАЗАНОВ,  6«В» сынып оқушысы

Табиғатты аялаңдар, балалар!

Табиғатты сақтаңдар,

Құстарды да атпаңдар.

Ұя салып, жем беріп,

Қанаттыларды баптаңдар,

Жер байлығын шашпаңдар.

Оны ешкімге сатпаңдар,

Гүл жайнаған жерімді

Жамандықтан сақтаңдар.

Тұрсынхан Асхат, 4  «Г» сынып оқушысы                                  Альбина АҚБЕРДИНОА, 5 «д» сынып оқушысы
Рахмет саған, ӘЛІППЕ!
Мен баласы қазақтың,

Білім жолын қаладым.

Қолға алғанда ӘЛІППЕ

Жүрексіне қарадым.

«Япырай, оқи алам ба?»-

Деген сұрақ ойымда.

Болған еді ең алғаш

Мектепкемен келгенде.

Күнде бір әріпті 

Үйрене бастадым.

Әліппе сенімен

Дос болуды қаладым.

Көңілге тоқытқан,

Сиқырлы 42 әріпті

Буындап оқытқан,

Ұстазға көп рахмет.

Әлі талай кітапты,

Оқып, сырын ұғармын.

Білімге жол ашқан

Ұстазға ризамын

Азим Қасымбаев, 1 «а» сынып оқушысы.

 Ол біздің ҚАЗАҚСТАН
Анамыздай тілеуі ақ,

Отан бізде біреу –ақ.

Ол біздің Қазақстан!

Алтай, Жайық арасы

Жарты әлемдей даласы

Ол біздің Қазақстан!

Кенге толы қойнауы 

Төлге толы жайлауы
Ол біздің Қазақстан!

Жастары сүйіп аңсаған

Тәтті күй мен кәусәр ән.

Ол біздің Қазақстан!

Жандос БАШИРОВ, 3 «б» сынып оқушысы
Өтірік өлең

Өтірікті айтпаймын,
Тек шындықты сақтаймын

Ауысқанды соғымға 

Сойып қыстай сақтаймын.
Шөлден көрдім шыршаны,

Мұзға ектім қынаны.

Бір ауылға ет болды
Бөденененің бір саны.

Мен айтпаймын өтірік,

Бостан-босқа көпіріп.

Ұшып барам ғарышқа

Тасбақаға отырып.

Іннәл СҮТБАЕВ, 
4 «б» сынып оқушысы.

